
ANNOTATSIYA
Mazkur tadgigot jarayonida garovsiz golgan bolalarning ijtimoiy-axlogiy
himoyasi borasida fikr va tavsiyalar bayon etildi. Ijtimoiy ish axlogining bosh
vazifalari — baholash, tartibga solish, tashkil etish, boshgarish, turtki berish,
muvofiglashtirish, chegaralarni belgilash, ishlab chigarish, mulogotga Kkirishish,
nizolarni bartaraf etishlardan iborat.
Kalit so’zlar: ijtimoiy himoya, kasbiy axloq, ijtimoiy ishchi, bola tarbiyasi.

KIRISH

O‘zbekiston Respublikasi mustagqillikka erishganidan so‘ng, asosiy ustivor
yo‘nalishlaridan biri alohida ko‘mak va e’tiborga muhtoj insonlarga manzilli yordam
ko‘rsatish bo‘lgan ijtimoiy himoya va aholiga xizmat qilishning prinsipial jihatdan
yangi tizimi shakllandi. Bu sharoitda aholining ijtimoiy himoyaga muxtoj gatlami
bilan ishlashda bilim va ko‘nikmaga ega bo‘lgan yuqori malakali xodimlarga ehtiyoj
va tegishli tarzda yangi kasbiy faoliyat — “Ijtimoiy ishchi”’ga zaruriyat yuzaga keladi.
Shu o‘rinda yetim va ota-ona qaramog‘isiz qolgan bolalar uchun muassasalar va
ularda tarbiyalanayotgan bolalarning o‘ziga xos xususiyatlari tarbiyalanuvchilarning
turli yosh va davrlaridagi ruhiy, ijtimoiy rivojlanish xususiyatlarini chuqur tushunish,
mazkur bolalarga profilaktik, sog‘lomlashtirish, abilatsion va reablitatsion
choralarning majmuini ta’minlash, ularning huquq va qonuniy manfaatlarini
himoyalash, muassasadan so‘ng mustaqil hayotga tayyorlash kabilarni talab etadi.

O‘zbekiston Respublikasi Prezidenti Sh.M.Mirziyoyev 2017 yil 7 fevral kuni
“O‘zbekiston Respublikasini yanada rivojlantirish bo‘yicha harakatlar strategiyasi
to‘g‘risida”’gi Farmonni imzoladi va 2017-2021 yillarda O‘zbekiston Respublikasini
rivojlantirishning beshta ustuvor yo‘nalishi bo‘yicha Harakatlar strategiyasi gabul
qilindi. Harakatlar strategiyasidagi to‘rtinchi yo‘nalishida aynan aholini ijtimoiy
gilishga katta e'tibor berildi.

Shuningdek, mustaqillik yillarida yetim va ota-ona garamog‘isiz qolgan bolalar
bilan ijtimoiy-profilaktik ish olib borishni yaxshilash magsadida O‘zbekiston
Respublikasining Oliy majlisi hamda Vazirlar Mahkamasining garorlari gabul gilindi.
Ular asosida “Mehribonlik”, “Bolalar” uyilari hamda “Bolalar shaharchasi”
to‘g‘risidagi Nizomlar gabul qilindi.

O‘zbekiston Respublikasining “Ta’lim to‘g‘risida”gi qonunning 22-moddasida
ham boquvchisini yo‘qotgan bolalar hagida shunday deyilgan. “Yetim bolalarni va
ota-onalarining yoki boshga qonuniy vakillarning vasiyligisiz qolgan bolalarni
o‘qitish va ularni boqish davlatning to‘la ta’minoti asosida qonun xujjatlarida
belgilangan tartibda amalga oshiriladi”. Shu munosabat bilan Vazirlar Mahkamasi
tomonidan maxsus Davlat dasturlarining gabul gilinganligi va amaliyotga joriy
etilganligi, aholini ijtimoiy himoya qilish, jumladan, ota-ona garamog‘isiz qolgan
bolalarni qo‘llab quvvatlash bo‘yicha yaratilayotgan imkoniyatlar, shart-sharoitlar
respublikamizda ijtimoiy soha rivojlanishi dalolatdir. Zamonaviy jamiyatda ota-ona
qaramog‘idan maxrum bo‘lgan bolalarni ijtimoiy hamoya qilish va ularni qo‘llab-
quvvatlash masalasiga e’tibor ortgani sayin ular bilan samarali ishlay oladigan
yugori malakali mutaxassislarga — ijtimoiy ish xodimlariga bo‘lgan talab ham
ortmogqda.

MUHOKAMA VA NATIJALAR

Kasbiy axlog fanda, xususan, ijimoiy ishda ikki tomonlama anglanadi. Bir
tomondan, bu kasbiy faoliyat davomida kishilararo munosabatlarga tegishli xususiyat
beruvchi va kasb mohiyatiga mos gadriyatlar, xulg-atvorning axlogiy tamoyillari va
me’yorlari jamlanmasi borasidagi fan bo‘lsa, ikkinchi tomondan, kasbiy axloq — bu
ijtimoiy ishning bosh qadriyatlari va g‘oyalari doirasida ijtimoiy ish xodimlarining
kasbiy uyg‘unligidir. Ijtimoiy ish xodimi kasbiy axloqining ma’naviy kengligi — bu
og‘ir xayotiy vaziyatdagi insonga “inson — mijozlarning ijtimoiy muhiti” tizimini
o‘zgartirish orqali ijtimoiy yordamni ta’minlash jarayonida yuzaga keluvchi
munosabatlardir. Shu bilan birga, shaxsiy va umumjamiyat manfaatlariga erishish

jarayonida ijtimoiy ish xodimi o‘z xamkasblari, boshqa davlat va nodavlat
tashkilotlar bilan qonun doirasida munosabatlarni o‘rnatishi zarur.

ljtimoiy ish xodimining kasbiy axloqi bilan bog‘liq asosiy g‘oyalar axloq
kodeksida o‘z aksini topgan. Ijtimoiy ish xodimining axloq kodeksi — bu uyushma va
Ijtimoiy ishning mutaxassis xodimlari ittifoqi tomonidan bajarilishi gayd etilgan
kasbiy faoliyatda axlogqiy munosabatlar standarti bo‘lib xizmat qiluvchi ma’naviy
me’yorlar majmuidir. Axloqiy me’yorlar asosida umuminsoniy qadriyatlar, axloqiy
gadriyatlar, axloqiy xayriya an’analari, boshqa davlatlar axloq kodekslari tajribasi,
mutaxassislarning shaxsiy gadriyatlari va g‘oyalari yotadi.

[jtimoiy ish kasbiy faoliyatining barcha yo‘nalishlariga nazar solsak, ular orasida
ota-ona qaramog‘isiz qolgan bolalar bilan ish olib borish alohida o‘zining
xususiyatlariga egaki, bunda ijtimoiy ish xodimining majburiyatlari, ushbu kasb
egasiga alohida mas’uliyat yuklaydi. Institutsional muassasalarda faoliyat
yuritayotgan ijtimoiy ish xodimlari ko‘pincha axlogan murakkab vaziyatlar bilan
to‘qnash keladi. Xususan, tibbiyotdagi axloqiy muammolar yangiliklarda tez-tez
muxokama (gilinadi. Ammo, ijtimoiy ish qaysidir ma’noda noyobdir, chunki u
paradoksli xolatdir. Paradoks (yunon. Kutilmagan, g‘alati) — kutilmagan, noadatiy,
an’analarga zid tasdiqlar, fikrlash yoki xulosadir. Umuman kasbiy faoliyat sifatida
Ijtimoiy ishdagi 4 paradoksni alohida kursatish mumkin.

Birinchi paradoks — moddiy to‘kis aholi yordamida ojiz qatlamlarni qo‘llab-
quvvatlash. Bir tomondan, boshqa kasblardan ko‘ra, ijtimoiy ishning magsadi
kamsitilish ob’ekti bo‘lganlar yoki ijtimoiy ojiz qatlamlar yoki marginallarga yordam
berish bo‘lsa ikkinchi tomondan, u to‘kis aholi qatlamlari va davlat tomonidan
tashkil gilingan, qo‘llab-quvvatlanadi va xomiylik gilinadi.

Ikkinchi paradoks — mijoz bilan xamkorlikdagi ishning magsadga muvofigligi
va ijtimoiy ma’qul me’yorlarga rioya qilish. Bir tomondan, ijtimoiy ish xodimlarning
0‘z xizmatlari iste’molchilar bilan xamkorligi olgishlansa, ikkinchi tomondan,
ijtimoiy ishning ko‘pchilik yo‘nalishlari — qariyalar, ruxiy og‘ishlar, bolalar va oila
bilan ishlashda ijtimoiy me’yorlarga roya etish majburiyatiga ehtiyoj sezilsa, bir
qarorga kelishda esa qonunlarga murojaat qilishga yo‘naltirilgan.

Uchinchi paradoks — mijoz va uning extiyojlarini ximoyalash hamda cheklangan
zaxiralar. Bir tomondan, ijimoiy ish xodimlari mijozlarning ximoyachisi bo‘lishlari
va ularning extiyojlarini ta’minlashlari kerak bo‘lsa, ikkinchi tomondan, ijtimoiy ish
xodimi cheklangan zaxiralar muammosiga duch keladi. Amalda ijimoiy ish xodimlari

xizmatlar iste’molchilarida ba’zi turdagi xizmatlarni ko‘rsatish  imkoni
cheklanganligi to‘g‘risidagi ogoxlantirishlarga duch keladilar.

To‘rtinchi paradoks — adolat axloqi va g‘amxo‘rlik axloqi. Adolat axloqi o°‘ziga
ishonch va adolatga asoslansa, g‘amxo‘rlik axloqi asosida esa, “ayollar” ma’naviyati ,
boshga bir inson borasida qayg‘ura olishga yo‘naltirilgan o‘zi-o‘zidan kecha olish
xissiyoti yotadi.

XULOSA

Xulosa o'rnida aytish zarurki, tartiblar va kodekslar har bir kasb uchun zaruriy
va muhimdir. Ammo yaxshi ijtimoiy ish xodimi bo‘lish ko‘p sonli tartib qoidalarga
bo‘ysunishgina degani emas. Axloqiy ijtimoiy ish bellashuvchilik sodiglik va
bellashuvchi talablar o‘rtasida murakkab me’yorlashtiruvchanlikni o‘z ichiga oladi.

